
«ԱԲՈՎՅԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ԳՏՆՎՈՂ ՓՈՂՈՑՆԵՐԸ ԵՎ ՆՐԲԱՆՑՔՆԵՐՆ ԱՆՎԱՆԱԿՈՉԵԼՈՒ ՄԱՍԻՆ» ԱԲՈՎՅԱՆ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

      Աբովյան համայնքի ավագանու քննարկմանը ներկայացվող նախագիծը մշակվել է համաձայն «Տեղական ինքնակառավարման մասին»  օրենքի 18-րդ հոդվածի 1-ին մասի 22-րդ կետի, «Աշխարհագրական անվանումների մասին» օրենքի 4-րդ հոդվածի 1-ին մասի, «բ» կետի, Հայաստանի Հանրապետության կառավարության 2005 թվականի դեկտեմբերի 29-ի N 2387-Ն որոշմամբ հաստատված կարգի 2-րդ և 3-րդ բաժինների պահանջներին համապատասխան։	
      Աբովյան համայնքի Աբովյան համայնքի Առինջ գյուղի Բ թաղամասի 4-րդ փողոցին հարող փողոցը, Արամուս գյուղի Անկախության 8-րդ փողոցից աջ գտնվող 1-ին զուգահեռ փողոցը, Պտղնի գյուղի 17-րդ, 18-րդ, 19-րդ և 20-րդ փողոցներին հարող փողոցը, Կամարիս գյուղի 11-րդ փողոցին հարող փողոցը, Կամարիս գյուղի 11-րդ փողոցից աջ գտնվող 1-ին, 2-րդ և 3-րդ զուգահեռ փողոցները չունեն անվանում, համարվում են անանուն աշխարհագրական օբյեկտներ և նշված հանգամանքը մեծ խնդիր է առաջացնելու հետագայում՝ քաղաքացիների կողմից ներկայացված, հասցեի տրամադրման կամ միավորման և բաժանման մասին դիմումներն անորոշ վիճակում թողնելը։	 
      Ելնելով վերոգրյալից, ինչպես նաև այն հանգամանքից, որ  Աբովյան համայնքի Պտղնի գյուղում արդեն իսկ առկա է անվանակոչված 23-րդ փողոց և Աբովյան համայնքում գտնվող ներբնակավայրային աշխարհագրական օբյեկտների, բաղադրիչների հասցեները կարգավորելու և ՀՀ կառավարության որոշմամբ սահմանված կարգին համապատասխանեցնելու անհրաժեշտությունից առաջարկում եմ համաձայն՝ Աբովյանի համայնքապետարանի աշխատակազմի քաղաքաշինության, հողաշինարարության, գյուղատնտեսության և անշարժ գույքի կառավարման բաժնի կողմից ներկայացված հատակագծերին /սխեմաներին/ համապատասխան՝	
1. Աբովյան համայնքի Առինջ գյուղի Բ թաղամասի 4-րդ փողոցին հարող նրբանցքն անվանակոչել՝ «2-րդ նրբանցք»,
2. Աբովյան համայնքի Պտղնի գյուղի 17-րդ, 18-րդ, 19-րդ և 20-րդ փողոցներին հարող 490 մետր երկարությամբ ձգվող փողոցն անվանակոչել՝  «24-րդ փողոց», 	
3. Աբովյան համայնքի Արամուս գյուղի Անկախության 8-րդ փողոցից աջ գտնվող 1-ին զուգահեռ փողոցն անվանակոչել՝ «Անկախության 9-րդ փողոց»,	
4. Աբովյան համայնքի Կամարիս գյուղի 11-րդ փողոցին հարող նրբանցքն անվանակոչել՝ «1-ին նրբանցք», 
5. Աբովյան համայնքի Կամարիս գյուղի 11-րդ փողոցից աջ գտնվող 1-ին զուգահեռ փողոցն անվանակոչել՝ «12-րդ փողոց»,	
6. Աբովյան համայնքի Կամարիս գյուղի 11-րդ փողոցից աջ գտնվող 2-րդ զուգահեռ փողոցն անվանակոչել՝ «13-րդ փողոց»,	 
7. Աբովյան համայնքի Կամարիս գյուղի 11-րդ փողոցից աջ գտնվող 3-րդ զուգահեռ փողոցն անվանակոչել՝ «14-րդ փողոց»։	 
     «Աբովյան համայնքի վարչական տարածքում գտնվող փողոցները և նրբանցքներն անվանակոչելու մասին» Աբովյան համայնքի ավագանու որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում, ինչպես նաև Աբովյան համայնքի բյուջեի եկամուտներում և ծախսերում փոփոխություններ չեն առաջանում։	

